
Amqgwerqwer n teewint umeksa, yer uzal-nni, iffey-d seg
waman, igeggel iman-is 1 yitij am wakken yuy tannumi
yettestaefu alamma d lawan n tenhart umeksa.

Tameddit-nni mi d-yenher umeksa yewwed s uqdar-is yer
teewint, tikkelt-nni yewhem deg wactal-is, yettwali deg-sen la
tessen rennun ! swan alammi mwexxaren yiberdiyen n-nsen.




Mi swan wactal, ameksa yedla yef teewint yufa-tt ibeddel lhal-
is, tuyal am lemri yesfan. Iswa ula d netta, yehmed Rebbi.
Issegwra-d deg wawal-is, yenna : caylelleh ay aeessas n
wembkan-agi, aql-i unzey-ak, dueey-k.

Amqgwerqwer, tessgen-it tafukt hlawen, alammi 1 t-id-yelheq
ucelyad n tmeddit, yessakwi-t-id. Mi d-yuki, yufa-d lhal
yegga-t-id, terna fell-as tegwnit teemer ! tessiwed-it teswiet-
nni, alammi yettwali yer laxert .

Inisi la yesyad, iteddu s uxatel alammi yesdill iman-is yer
teewint-nni, iwala lexyal-is deg waman, netta yuy-it lhal yexlee
si tuggdi.

Mi d-yennaet lexyal ugenfud daxel n teewint, amqwerqwer
teqqim-as-d kan trewla ma d tin yessemnaeen bab-is.

Mi yezzi iman-is akken ad yeffey taewint, yezga-d yemgqabal d
yinisi s timmad-is ! imir dhan-d msuggaden di sin, yiwen
yuggad targit, wayed yuggad tilawt !

Amqwerqwer :
-D acu i k-id-yewwin akka di lawan-agi a bu yimesmaren ?

Inisi :
-Usiy-d s wannuz u ttaea a sidi. D fad iyi-d-yewwin, am nekk
am warraw-iw. I ke¢¢ d acu-k ay ucbih-agi ?

Amqgwerqwer :
-eni beddley fell-ak ? Nekk d amqwerqwer n teewint umeksa,
asmi yella zzman d leali-t.

Inisi :
-Seg wasmi d-1dint wallen-iw, ur zriy amqwerqwer d amellal,
bexlaf ma kec¢t d amgwergwer ney d Iqayed n-nsen !

Amqwerqwer :
-Tyelded ur teylided. Nekk d lqayed n-nsen, xas akka lliy
d amgwerqwer.

Inisi :

-Tagi d targit bla ides ! Neh iffrey-iyi legel ini-iyi-d,

ma ke¢¢ d amqwerqwer d acu i k id-issemyin tadut, ney yella
ikerri n-wamman!

Amqwerqwer :
-yurk Theqq d Nekk i la ittargun iman-iw, tura ak id-hkuy

Amqgwerqwer yemmekta-d lehsan n umeksa, di tehkayt-is
yenna :

-Lliy hersey iman-iw s Ixedma, alammi hulfay s eeggu d
azayan, ffyey-d ad staefuy i tafukt.

Mi yi-d-yewwet ucelyad, tettef-iyi tawla usemmid. Mi yi-d-
yufa umeksa di lhala-nni, issekcem-iyi di tadut. Nekk, mi 1liy d
nneyya nwiy idiwa-yi, ziy d netta s timmad-is i d attan-iw,
icidd-iyi, isyim-iyi-d win ara yi-yekksen amkan-iw.

Inisi mi yethem tahkayt, inteq yer umqwerqwer, yenna-yas :
ameksa-agi d amcum, ula d nekk ixdem-itt deg-i, yufa-d arraw-
iw lluzen yebda yid-sen aewin-is alammi udnen si fad, maena
ad hlun mi ara swen idammen-ik.

Ugbel ad yerwel umqwerqwer, irfed-it yinisi yessers-it gar

warraw-is. Bdan-as-tt d anecreh, uyalen d acelleh, celxen-t akk,

kksen fad n- nsen s yidammen -ines.

Tamacahutt umeksa

Ad tt-hkun yiselmaden
Ad tt-id-taf yal tasuta

Di tarrawt n yimaziyen

S leqrun ur tettemsa

D ccbaha-s 1 d-yennunten
S tira n tmaziyt tefsa

Am tefsut s yijeggigen
Tamacahut umeksa

I warrac imezyanen.

